
Broj: 02-05-28780-2/11                                                                                                             
Sarajevo, 09.11.2011. godine 
 
 

Na osnovu čl. 22. i 24. stav 4. Zakona o Vladi Kantona Sarajevo (”Službene novine Kantona 
Sarajevo”, broj: 24/03 - Prečišćeni tekst), Vlada Kantona Sarajevo, na 40. sjednici održanoj 
09.11.2011. godine, donijela je sljedeći 

 
Z A K LJ U Č A K 

 
1. Utvrđuje se Prijedlog odluke o kupovini - pribavljanju planinarskog doma, dvorišta i 

pašnjaka u općini Ilijaš.   
 

2. Predlaže se Skupštini Kantona Sarajevo da, u skladu sa Poslovnikom Skupštine Kantona 
Sarajevo, donese odluku iz tačke 1. ovog Zaključka. 

 
  
 
 
                                                                                                     P R E M I J E R 
 
                                                                                                       Fikret Musić 
 
 
 
 
Dostaviti:           
1. Predsjedavajuća Skupštine Kantona Sarajevo 
2. Skupština Kantona Sarajevo 
3. Premijer Kantona Sarajevo 
4. Ministarstvo prostornog uređenja i zaštite okoliša 
5. Evidencija                 
6. A r h i v a  
 
 
 
 
 
 

 

web: http://vlada.ks.gov.ba 
e-mail: premijer@ks.gov.ba;  

Tel: + 387 (0) 33 562-068, 562-070 
Fax: + 387 (0) 33 562-211 

Sarajevo, Reisa Džemaludina Čauševića 1 
 
 
 



Na osnovu člana 18. Ustava Kantona Sarajevo (”Službene novine Kantona 
Sarajevo”, br. 1/96, 2/96, 3/96, 16/97, 14/00, 4/01 i 28/04), člana 8., 9., i 27. Zakona 
o prometu nepokretnosti (“Službene novine RBiH” broj 21/92 i 13/94) i člana 8. 
Zakona o imovini Kantona Sarajevo  (”Službene novine Kantona Sarajevo”, broj 
6/97), Skupština Kantona Sarajevo na ______ sjednici održanoj dana _________, 
donijela je  
 

PRIJEDLOG 
 

 
ODLUKU 

O KUPOVINI-PRIBAVLJANJU PLANINARSKOG DOMA, DVORIŠTA I PAŠNJAKA U 
OPĆINI ILIJAŠ 

 
 

Član 1. 
(Predmet Odluke) 

 
Kanton Sarajevo kupuje-pribavlja  nekretnine upisane  u z.k. ul. broj 105, k.č. broj 534/83 
K.O. Kamenica, koje se sastoje od planinarskog doma u površini od 91 m2, dvorišta u površini 
od 500 m2, kao i pašnjaka u površini od 1329 m2, sveukupne površine od 1920 m2, na kojima 
je pravo raspolaganja upisano na Općinu Ilijaš sa dijelom 1/1, a koje se nalaze u Zaštićenom 
pejzažu «Bijambare».  
 

Član 2. 
(Kupoprodajna cijena) 

 
Nabavka nekretnina iz člana 1. ove Odluke  izvršiće se po kupoprodajnoj cijeni u iznosu od 
130.000 KM (slovima:stotinutridesethiljadaKM) utvrđenoj na osnovu stručnog nalaza, 
procjene i mišljenja od strane sudskog vještaka građevinske struke.  
 
 

Član 3. 
(Sredstva za nabavku) 

 
Sredstva za nabavku nekretnina iz člana 1. ove Odluke obezbijeđena su u Budžetu Kantona 
Sarajevo za 2011.godinu, na poziciji Ministarstva prostornog uređenja i zaštite okoliša, razdio 
15, glava 01, potrošačka jedinica 0001, ekonomski kod 821200, subanalitika FAX061 - Otkup 
planinarskog doma u Zaštićenom pejzažu “Bijambare”.  

 
Član 4. 

(Ovlaštenje za potpisivanje ugovora) 
 
Skupština Kantona Sarajevo ovlašćuje premijera Kantona Sarajevo Fikreta Musića, koji će u 
ime Kantona Sarajevo zaključiti ugovor o prenosu prava raspolaganja na nekretninama iz 
člana 1. ove Odluke.  
 

Član 5. 
(Troškovi notarske obrade) 

 



Troškovi notarske obrade ugovora i upisa nekretnina u zemljišne knjige padaju na teret 
sredstava Budžeta Kantona Sarajevo. 
 
 
 

Član 6. 
(Stupanje na snagu) 

 
Ova odluka stupa na snagu danom donošenja, a objaviće se u „Službenim novinama Kantona 
Sarajevo“.  
 
 

 
 
Broj:_________/11        Predsjedavajuća 
___________ 2011.godine           Skupštine Kantona Sarajevo 
Sarajevo 
          prof. dr. Mirjana Malić, s.r. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
O B R A Z L O Ž E NJ E 

  
 
PRAVNI OSNOV: 
Pravni osnov za donošenje ove odluke sadržan je u odredbama člana 18. tačka m. 
Ustava Kantona Sarajevo (”Službene novine Kantona Sarajevo”, br. 1/96, 2/96, 
3/96, 16/97, 14/00, 4/01 i 28/04), kojim je propisano da Skupština Kantona “vrši i 
druge poslove utvrđene federalnim propisima, ovim Ustavom i kantonalnim 
propisima”; u čl. 8, 9. i 27. Zakona o prometu nepokretnosti («Službene novine 
RBiH» br. 21/92 i 13/94), kojima je propisano da Skupština donosi odluku o 
pribavljanju nepokretnosti, te ovlašćuje lice koje će u ime Kantona zaključiti ugovor 
o pribavljanju nepokretnosti, i člana 8. Zakona o imovini Kantona Sarajevo 
(”Službene novine Kantona Sarajevo”, broj 6/97), kojim je propisano da imovinom 
Kantona upravlja Skupština Kantona Sarajevo.  
  
 
RAZLOZI DONOŠENJA: 
U prvoj zoni Zaštićenog pejzaža "Bijambare" nalazi se Planinarski dom, koji koristi Planinarsko 
društvo "Bijambare" iz Ilijaša, zajedno sa dvorištem i pašnjakom u ukunoj površini od 1920 m2. 
Objekat je vlasništvo Općine Ilijaš, a izgrađen je 1971.godine. U toku rata je značajno devastiran, te 
u toku 1997. i 1998.godine je obnovljen. Danas se objekat koristi za pružanje ugostiteljskih usluga. 
Zbog većeg broja gostiju značajno je povećano zagađenje vodotoka, tako da je njegovo korištenje u 
suprotnosti sa strogim režimom zaštite ovog prostora.  
 
Prostornim planom područja posebnih obilježja Zaštićeni pejzaž "Bijambare" ("Službene novine 
Kantona Sarajevo" broj 23/09) planirana je izmjena namjene postojećeg objekta u informativno-
edukativno-servisni punkt, koji će služiti za potrebe upravljanja i prezentacije zaštićenog područja, 
a ujedno će biti uređen izložbeno-muzejski prostor, te drugi sadržaji koje ovakvi centri imaju i u 
drugim zaštićenim područjima razvijenih zemalja.  
 
U svrhu privođenja objekta planiranoj namjeni ostvareno je više kontakata sa Planinarskim 
društvom, kao korisnikom i Općinom Ilijaš kao vlasnikom nekretnina, te je postignut dogovor da se 
pravo upravljanja nekretninama prenese na Kanton Sarajevo, uz odgovarajuću naknadu.  
 
Također je dogovoreno da će Općina Ilijaš sredstva naknade usmjeriti na izgradnju novog 
planinarskog doma, na drugoj lokaciji, a koji će se  dati na korištenje Planinarskom društvu 
„Bijambare“.   
 
Visina naknade je procijenjena od strane Zavoda za izgradnju Kantona 2007.godine, te ponovno 
procijenjena od strane stalnog sudskog vještaka građevinske struke u ovoj godini, na iznos od 
134.000,00 KM.   
 
U skladu sa postignutim dogovorom, Općinsko vijeće Ilijaš je, na sjednici održanoj dana 
25.08.2011.godine,  donijelo Odluku o prenosu prava raspolaganja na predmetnim nekretninama,  
na Kanton Sarajevo uz naknadu od 130.000,00 KM, te se istom odlukom obvezalo da  sredstva 
naknade usmjeri, u dogovoru sa Planinarskim društvom "Bijambare", za izgradnju novog 
planinarskog doma na drugoj lokaciji. 
 



Također, dogovoreno je da će Općina Ilijaš obezbijediti Kantonu nesmetan ulazak u posjed 
predmetnih nekretnina najkasnije do kraja 2011.godine.  
 
Na prijedlog Odluke pribavljena su pozitivna  mišljenja Pravobranilaštva Kantona Sarajevo i 
Ministarstva finansija Kantona.  
 
S ciljem stavljanaj u novu funkciju planinarskog doma, Ministartsvo prosotrnog uređenja i zaštite 
okoliša je izvršilo procjenu potrebnih sredstava. Zbog primjene međunarodnih iskustava u toku su 
razgovori za obezbjeđenje sredstava u okviru Programa prekogranične saradnje Adriatic IPA, te je u 
velikoj mjeri izvjesno da će se iz ovih izvora ta sredstva obezbijediti.  
 
 
POTREBNA SREDSTVA ZA PRIBAVLJANJE NEKRETNINA 
 
U Budžetu Kantona Sarajevo za 2011. godinu, predviđena su sredstva za ovu namjenu.  
 
 
 
 
Prilog:  
           -     Zemljišno-knjižni izvadak 
           -     Odluka o prenosu prava raspolaganja 
           -     Stručni nalaz, procjena mišljenje 

- Mišljenje Pravobranilaštva Kantona Sarajevo 

- Mišljenje Ministarstva finansija Kantona Sarajevo  

- Izvod iz Ustava Kantona Sarajevo 

- Izvod iz Zakona o prometu nepokretnosti  

- Izvod iz Zakona o imovini Kantona Sarajevo 

 
 
 
 
 
 
 
 
 
 
 
 
 
 
 
 
 



 

 
 
 
 
 
 
 
 
 
 
 
 



 
 
 
 

 
 
 
 
 
 
 
 
 



 
 
 
 



 
 



 
 

 
 
 
 
 
 



 

 
 
 
 
 
 
 



 
 
 
 
 
 
 



 
 
 
 
 
 
 



 
 
 
 
 
 
 



 
 
 
 
 
 
 



 
 
 



 
 
 



 
 
 
 
 
 
 
 



 
 

 
 
 
 



 
 
 
 
 
 
 



 



 
 


